
Soil ecological risk assessments of selected South African soils and derivation of soil 
quality standards. Soil pollutant content of mining, agricultural and soils from nature reserves 
will be determined, as well as soil quality standards. A soil policy will also be created for South 
African soils.

Inleiding
Die vraag na natuurlike hulpbronne vanuit die natuur het gelei na ontwikkeling, wat 
verstedeliking, gewasverbouing en industrieë insluit. Mynbou gaan gepaard met ’n wye 
verskeidenheid metale en ander besoedelstowwe wat in die omringende grond- en waterbronne 
gedeponeer word. Die oormatige gebruik van chemikalieë het ook gelei tot die akkumulasie 
van metale in landbougrond. Daar is dus ’n behoefte aan ’n beleid wat betref Suid-Afrikaanse 
gronde.

Risiko bepalings
Metodes wat gebruik word om risiko’s te bepaal sluit in die gebruik van erdwurms as 
bioindikators. Erdwurms gaan aan verskillende soorte grond blootgestel word om sodoende die 
effek van sekere elemente op grondlewende organismes vas te stel.

Grondkwaliteit standaarde
Grondkwaliteit standaarde kwantifiseer die graad van besoedeling in ’n area. Hoewel daar 
nie ’n spesifieke metode is vir die bepaling van grondkwaliteit standaarde nie, is een van die 
hoofdoelwitte van hierdie studie om te bepaal wat die besoedelingskonsentrasies is vir Suid-
Afrikaanse grond.

Doel
Die doel van die studio sal wees om erdwurms as bioindikators te gebruik om sodoende te 
help met ekologiese risiko bepalings en om die grondkwaliteit standaarde te bepaal van Suid-
Afrikaanse grond, byvoorbeeld mynbou, landbou en bewaringsgebiede ten opsigte van metale. 
Die spesifieke doelwitte sal wees om:

•	 ’n vooraf-studie te doen deur grondmosters te analiseer wat versamel is uit twee verskillende 
geografiese areas in Suid-Afrika om die diepte wat nodig is vir versameling, te bepaal

•	 fisiese en chemiese eienskappe van die grond te bepaal
•	 fisiologiese toetse op erdwurms, vanaf kokonne tot volwasse wurms, uit te voer om die 

konsentrasies van besoedelstowwe te bepaal waarby negatiewe impakte by sekere mesofauna 
spesies gesien kan word

•	 grondkwaliteit standaarde te bepaal vir sekere besoedelstowwe in geselekteerde Suid-
Afrikaanse grond met beleid spesifikasies. Laasgenoemde is nog nooit gedoen in die Suid-
Afrikaanse konteks nie.

Materiale en metodes
’n Vooraf-studie sal gedoen word waarin grond wat vanaf twee verskillende geografiese gebiede 
in Suid-Afrika geneem is, geanaliseer sal word. Dit sal beteken dat ’n vertikale deursnee van die 
grond bepaal sal word om sodoende te kan besluit op watter diepte grondmonsters geneem moet 
word. Grondmonsters sal geneem word by sekere goudmyne, landbou-areas en natuurreservate. 
Grondmonsters sal ge-analiseer word om die besoedelingsgraad by elke area te bepaal. Erdwurms 
sal dan aan hierdie grond blootgestel word in die laboratorium om die effek van die metale wat 
in die grond teenwoordig is, op erdwurms te bepaal.

Resultate en vooruitskouing 
Die graad van besoedeling in myngrond, landbougrond en 
grond vanaf natuur reservate sal bepaal word. Bruikbare 
grondkwaliteit standaarde sal bepaal word vir sekere 

besoedelstowwe. ’n Beleid sal opgestel word om riglyne te 
stel vir die bewaring van Suid-Afrikaanse grond. So ’n beleid 
was nog nooit voorheen opgestel binne ’n Suid-Afrikaanse 
konteks nie.


